
  యుద్ధకాండము





"యీచుప్పనాతి దా - నింత కురూపి 

రాచసింగము రఘు -- రామునివంటి 

జగదేక సౌందర్య - శాలినిఁ జూచి 

వగలింపుచును తాను - వలచితి ననుచుఁ 

బోనేల ? తామోస - పోయి లంకకును 

రానేల ? యీచేటు - రానేల దాన ? 9140

అదె వచ్చెఁబో రావ - ణాసురుండైన 

మొదట విరాధుండు - మోహించి పట్టి 

సీతకునై చెడ్డ - చేటెఱింగియునుఁ 

బాతరలాడుచుఁ - బట్టె తానేల? 

ఖరదూషణాది రా - క్షసుల మర్ధించి 

దురములోపల కబం - ధుని నేలఁగూల్చి 

వాలి నొక్కమ్మున - వధియించి యతని 

పాలి రాజ్యము రుమా ? - పతికిఁ దానిచ్చి 

వారితో రఘుపతి - వచ్చిన యట్టి 

వారతల్ విని వెఱ్ఱి - వాని చందమునఁ 9150

గొడుకులఁ దమ్ములఁ - గొల్చిన వారిఁ 

బడఁద్రోచె రాఘవు - బాణాగ్నిలోన 

మన విభీషణుఁడు ము - మ్మాఱుగాఁ జాటి 

తనకుఁ జెప్పిన బుద్ధి - తనవిధివచ్చి 

పెడతలఁ గొట్టంగఁ - బెడచెవిఁ బెట్టి 

వెడలిపొమ్మనఁ బోయె - వెతఁదీఱి యతఁడు. 

అజహరాదులతోడ - నమరులు వోయి

ప్రజనెల్ల బాధించి - పంక్తి కంధరుఁడు

